
shrIkAlAntakAShTakam

ஶ்ரீகாலாந்தகாஷ்டகம்

(ஶ்ரீக³ரலபுரே)
ஶ்ரீக³ணேஶாய நம: ॥
கமலாபதிமுக²ஸுரவரபூஜித காகோலபா⁴ஸிதக்³ரீவ ।
காகோத³ரபதிபூ⁴ஷண காலாந்தக பாஹி பார்வதீநாத² ॥ 1॥
கமலாபி⁴மாநவாரணத³க்ஷாங்க்⁴ரே விமலஶேமுஷீதா³யிந் ।
நதகாமிதப²லதா³யக காலாந்தக பாஹி பார்வதீநாத² ॥ 2॥
கருணாஸாக³ர ஶம்போ⁴ ஶரணாக³தலோகரக்ஷணது⁴ரீண ।
காரண ஸமஸ்தஜக³தாம் காலாந்தக பாஹி பார்வதீநாத² ॥ 3॥
ப்ரணதார்திஹரணத³க்ஷ ப்ரணவப்ரதிபாத்³ய பர்வதாவாஸ ।
ப்ரணமாமி தவ பதா³ப்³ஜே காலாந்தக பாஹி பார்வதீநாத² ॥ 4॥
மந்தா³ர நதஜநாநாம் வ்ரு’ந்தா³ரகவ்ரு’ந்த³கே³யஸுசரித்ர ।
முநிபுத்ரம்ரு’த்யுஹாரிந் காலாந்தக பாஹி பார்வதீநாத² ॥ 5॥
மாராரண்யத³வாநல மாயாவாரீந்த்³ரகும்ப⁴ஸஞ்ஜாத ।
மாதங்க³சர்மவாஸ: காலாந்தக பாஹி பார்வதீநாத² ॥ 6॥
மோஹாந்த⁴காரபா⁴நோ மோதி³தகி³ரிஜாமந:ஸரோஜாத ।
மோக்ஷப்ரத³ ப்ரணமதாம் காலாந்தக பாஹி பார்வதீநாத² ॥ 7॥
வித்³யாநாயக மஹ்யம் வித்³யாம் த³த்த்வா நிவார்ய சாவித்³யாம் ।
வித்³யாத⁴ராதி³ஸேவித காலாந்தக பாஹி பார்வதீநாத² ॥ 8॥
காலாந்தகாஷ்டகமித³ம் பட²தி ஜநோ ய: க்ரு’தாத³ரோ லோகே ।
காலாந்தகப்ரஸாதா³த்காலக்ரு’தா பீ⁴ர்ந ஸம்ப⁴வேத்தஸ்ய ॥ 9॥
இதி ஶ‍்ரு’ங்கே³ரி ஶ்ரீஜக³த்³கு³ரு ஶ்ரீஸச்சிதா³நந்த³ஶிவாபி⁴நவந்ரு’ஸிம்ஹ-

பா⁴ரதீஸ்வாமிபி:⁴ விரசிதம் ஶ்ரீகாலாந்தகாஷ்டகம் ஸம்பூர்ணம் ॥

